
				এই পাতাটির মুদ্রণ সংশোধন করা প্রয়োজন। 
গুপ্ত-কাল-গণনার প্রণালী । SRY at
এতদ্বিষয় সপ্ৰমাণ হইতে পারে। লিপির কাল ৯৫৭ নেপাল সংবতের শ্রাবণ মাসের কৃষ্ণাষ্টমী তিথি। লিপিতে জন্মাষ্টমী পুজা সম্পাদনের বিষয় উল্লিখিত। জন্মাষ্টমী-ভাদ্রমাসে কৃষ্ণপক্ষের অষ্টমী তিথিতে সম্পাদিত হয়। সুতরাং লিপির গণনায় বুঝা যায়,-দক্ষিণ-ভারতীয় “অমান্ত” গণনা-প্ৰণালী এবং উত্তর-ভারতীয় “পূৰ্ণিমান্ত” গণনা-পদ্ধতির অনুসরণে ভাদ্র মাসের কৃষ্ণপক্ষীয় সেই অষ্টমী তিথিকেই লক্ষ্য করে।
“খদ্ধিলক্ষ্মী” লিপিতেও সেই একই তিথির বিষয় উল্লিখিত । সেই লিপিতে নিম্নরূপ উক্তি পরিদৃষ্ট হয় ; যথা,-
“নেপালাব্দে গগনধারিণী:নাগযুক্তে কিলোর্জে মাসে পক্ষে বিধুবিরহিতে সুদ্বিতীয়াতিথৌ সা কৃত্বা দেবালয়মপি রবীে ঋদ্ধিলক্ষ্মী প্ৰসন্ন চক্রে দেবী সুবিধিবিদিতং শঙ্করস্ত প্ৰতিষ্ঠাং।” এই লিপি হইতে ৮১০ চলিত নেপালাব্দ, কাৰ্ত্তিক মাস, কৃষ্ণপক্ষের দ্বিতীয় তিথি, রবিবার শঙ্করের মন্দির প্রতিষ্ঠিত হইয়াছে, বুঝিতে পারি।
এইরূপ বিবিধ আলোচনায় প্রত্নতত্ত্ববিদগণ সিদ্ধান্ত করেন,-নেপাল-প্রচলিত “নেওয়ার অব্দ” কাৰ্ত্তিক মাসের শুক্ল প্ৰতিপদে আরম্ভ হয় ; আর দক্ষিণ-ভারতীয় বৎসর-গণনা-পদ্ধতি সে কাল-গণনায় অনুসৃত হইয়াছিল।
যাহা হউক, এইরূপ বিবিধ আলোচনায়, লিপি প্ৰভৃতির প্রমাণে পণ্ডিতগণ সিদ্ধান্ত করেন,-গুপ্ত-কালের বৎসর গণনায় উত্তর-ভারতীয় “পূৰ্ণিমান্ত” গণনা-প্ৰণালী অনুস্থত হইয়াছিল । কিন্তু দক্ষিণ-ভারতীয় ‘অমান্ত” গণনা-পদ্ধতির সহিত উহার কোনই সংশ্ৰব ছিল না । * পণ্ডিতগণ আরও প্ৰতিপন্ন করেন,-গুপ্ত-বল্লভী সংবতের গণনা-প্ৰণালী সর্বতোভাবে শকাব্দ গণনা-পদ্ধতির অনুরূপ ছিল । ।
r

